CONSELLERIA DE EDUCACION,
CIENCIA, UNIVERSIDADES E
FORMACION PROFESIONAL

EA XUNTA
8¢ DE GALICIA

Resolucion da Direccion Xeral de Centros e Recursos Humanos, pola que se aproba a lista definitiva para
a cobertura de interinidades e substitucions no curso académico 2024-2025 correspondente ao corpo de
mestres, Orientacion (597039).

Pola Resolucion do 2 de maio de 2023, da Direccion Xeral de Centros e Recursos Humanos, pola que se
da publicidade ao texto refundido do Acordo do 20 de xuiio de 1995 polo que se regulan o acceso e as
condiciéns de traballo do persoal docente interino e substituto dependente desta conselleria que
imparte ensinanzas distintas das universitarias (DOG n.°89, do 10 de maio), que, no seu apartado
cuarto, establece a orde de prioridade no nomeamento do profesorado interino e substituto.

No Diario Oficial de Galicia nimero 113, do 14 de xufio de 2018, publicouse a Orde do 7 de xufio de 2018
pola que se ditan normas para a adxudicacion de destino provisional entre o persoal docente
pertencente aos corpos de inspectores de educacion, catedraticos e profesores de ensino secundario,
profesores técnicos de formacion profesional, catedraticos e profesores de escolas oficiais de
idiomas, catedraticos e profesores de musica e artes escénicas, catedraticos e profesores e mestres
de taller de artes plasticas e desefio e do corpo de mestres, que non tefian destino definitivo na
Comunidade Auténoma de Galicia, aos que resultan desprazados por falta de horario, ao persoal ao
que se lle conceda unha comisién de servizos por concelleira ou concelleiro, por motivos de saude ou
por conciliacién da vida familiar e laboral, ao persoal interino e substituto e ao persoal funcionario de
carreira que solicite o reingreso no servizo activo (EDO02B).

O artigo 13.f) da devandita orde establece que a ordenacién da lista de Orientacion realizarase pola
data de acceso 4 primeira interinidade ou substitucién dunha especialidade do corpo de mestres. No
suposto de que duas ou mais persoas interinas accederan a primeira interinidade ou substitucion na
mesma data, se pertencen a mesma lista, a ordenacion realizarase pola orde que posuan na dita lista
e, no caso de que formen parte de distintas listas, a ordenacién realizarase pola orde alfabética dos
apelidos.

Por Orde do 24 de setembro de 2019 engadese unha disposicién adicional & Orde do 7 de xufio de
2018 que disp6n que, para os unicos efectos do establecido no artigo 13.f) da presente orde,
considerarase a orientacion unha especialidade do corpo de mestres (DOG n° 182, do 25 de setembro).

Logo de rematadas as fases de oposicidn e de concurso dos procedementos selectivos de ingreso ao
corpo de mestres, convocados pola Orde do 31 de xaneiro de 2024 (DOG n°32, do 14 de febreiro),
procede actualizar a lista de interinidades e substitucidons correspondente & Orientacion (cédigo
597039) nos termos que establece a base vixésimo quinta da citada convocatoria.

Mediante Resolucién do 18 de outubro de 2024 da Direccion Xeral de Centros e Recursos Humanos,
aprobouse a lista provisional para a cobertura de interinidades e substituciéons no curso académico
2024-2025 correspondente ao corpo de mestres, Orientacion (597039).

Logo de analizadas as alegacidns formuladas a lista provisional e a relacidon provisional de persoas
excluidas, e con base no que establece o apartado quinto do texto refundido do Acordo do 20 de xufio
de 1995 e a base vixésimo quinta da citada Orde do 31 de xaneiro de 2024,

RESOLVO:

Primeiro. Aprobar e publicar na paxina web https.//www.edu.xunta.gal/substitutoslistas/ a lista definitiva
para a cobertura de interinidades e substitucidons no curso académico 2024-2025 correspondente ao
corpo de mestres, Orientacidn (597039), das persoas con dereito a incorporacién & correspondente
lista.

Segundo. Aprobar e publicar no portal de Internet desta conselleria, www.edu.xunta.gal, no Anexo | a
relacion definitiva de persoas excluidas da lista indicada no apartado anterior, polas causas que en
cada caso se indica.

Terceiro. Coa aprobacidn e publicacion da lista definitiva de persoas admitidas e da relacion definitiva
de persoas excluidas enténdense resoltas as alegacidns formuladas contra as listas provisionais e
contra a relacién provisional de persoas excluidas.

Cuarto. Contra esta resolucion, que lle pon fin a via administrativa, as persoas interesadas poderan
formular, a través da sede electrénica da Xunta de Galicia (https://sedexunta.gal), un recurso
potestativo de reposicién, utilizando o procedemento EDOO1A, no prazo dun (1) mes a contar dende o
dia seguinte ao da sua publicaciéon no portal de Internet da Conselleria de Educacion, Ciencia,
Universidades e Formacion Profesional, https://www.edu.xunta.gal, ante a persoa titular da Direccion
Xeral de Centros e Recursos Humanos, de acordo cos artigos 123 e 124 da Lei 39/2015, do 1 de
outubro, do procedemento administrativo comun das administracions publicas, ou directamente un
recurso contencioso administrativo no prazo de dous meses, a contar dende a mesma data, ante o
xulgado do contencioso administrativo que sexa competente de conformidade coa Lei 29/1998, de 13
de xullo, reguladora da xurisdicién contencioso-administrativa.

Asinado electronicamente en Santiago de Compostela,
O director xeral de Centros e Recursos Humanos

Jesus Manuel Alvarez Bértolo

Asinado por: ALVAREZ BERTOLO, JESUS MANUEL

Cargo: Director Xeral
Data e hora: 29/10/2024 09:25:13

